КУЌЕН  РЕД  НА  СОУ  „ОРДЕ ЧОПЕЛА“  ПРИЛЕП
Со куќниот ред се регулира редот, дисциплината, односите меѓу учениците, наставниците и  наставата во Училиштето.
Според Законот за средно образование и воспитание, како и Статутот на Училиштето, учениците имаат права кои ги остваруваат преку наставата и другите облици на воспитно-образовна работа, а истовремено имаат и обврски коишто треба да ги исполнуваат и почитуваат.
1. Наставата во Училиштето се одвива во две смени: првата смена започнува во 7:30 часот, а втората во 13:30 часот.
2. Учениците доаѓаат на настава најдоцна пет минути пред почетокот на наставата. 

3. Надворешната врата на училиштето се затвора веднаш по започнување на часовите, а се отвора за време на одморите.
4. Ученикот има обврска редовно да посетува настава и да биде мисловно вклучен во наставниот процес.

5. По завршување на наставата учениците ја напуштаат училишната зграда, освен во случај на воннаставни активности.

6. Учениците не минуваат низ службениот влез на училиштето.

7. Сите потреби од административен карактер учениците ги остваруваат исклучиво преку класните раководители.

8. Ученикот како субјект во воспитно-образовниот процес да има јасна слика за својата положба и улога во училиштето и да ги знае своите права и одговорности и да се прилагодува на новите барања.

9. Учениците да ги почитуваат законските одредби и одлуките на органите во училиштето и пошироко.

10. Секогаш да служи за пример со својот изглед и однесување и да формира културни и естетски навики, да внимава на својот морален лик.

11. Да се почитуваат аргументите на другите и да не се даваат непристојни коментари.

12. Неприфатливо е зборување и пречење во текот на наставата.
13. Забрането е  косумирање на храна и пијалоци за време на час.
14. Додека трае часот, забрането е излегување од часот и шетање низ ходници за да не се наруши текот на наставата.
15. Учениците треба да го чекаат почетокот на часот пред соодветниот кабинет.
16. Учениците се должни да го чуваат инвентарот на училиштето и опремата за практична настава. Секоја штета предизвикана по нивна вина, должни се да ја надоместат. Во случаите кога виновникот и покрај сите преземени мерки не може да се пронајде, штетата ја надоместува класот. 
17. Учениците треба посебно да обрнат внимение на личната хигиена, изгледот и хигиената во просториите на училиштето, како и училишниот двор.
18. Заради опасност од инфекции и заразни болести, да обрнат внимание при употребата на тоалетите и да ги затворат чешмите по употреба.
19. Отпадоците да се фрлаат во корпите за отпадоци.
20. Строго е забрането носење и конзумирање на алкохол, цигари и дрога во објектот и дворот на училиштето. Пушењето во просториите на училиштето и дворот  се казнува според Законот за заштита од пушење.
21. Најстого е забрането носење на оружје и орудија во училиштето, со кои би можело да се повредат другите.
22. Забрането е и казниво фрлање на петарди во објектот и дворот на училиштето.

23. Пред напуштањето на училницата секој ученик е должен да провери дали го оставил своето место во ред и дали ги понел со себе своите предмети.
24. Учениците се должни да се грижат за своите лични предмети. За време на часовите по Спорт и спортски активности дежурните ученици се одговорни за личните предмети на учениците.
25. При влегување во кабинет дежурните ученици од класот се должни да пријават евентуални штети направени на претходниот час.
26. Дежурните ученици од класовите се должни последни да го напуштат кабинетот, да проверат и да пријават евентуално изгубени работи или материјални штети.
27. Секој ученик е должен да се придржува на Куќниот ред во училиштето, во спротивно ќе се изрече соодветна педагошка мерка.
28. Се забранува групно и индивидуално напуштање на часови. Поради истото на учениците ќе им бидат изречени педагошки мерки. Заради групно или индивидуално напуштање на часови, на учениците им се изрекуваат педагошки мерки.
29. Ученикот кој од оправдани причини ќе задоцни на настава до пет минути, предметниот наставник е должен да го прими на часот, да евидентира во дневникот дека задоцнил, а класниот раководител да го регулира изостанувањето. Подолго изостанување од часовите нема да се толерира, односно на ученикот нема да му биде дозволено да влезе на часот.
30. Во случај кога наставникот од било која причина не е на часот подолго од 10 минути, потребно е дежурниот ученик да ја извести стручната служба, заради регулирање на часот.
31. Казниво е секакво физичко и психичко малтертирање и предизвикување на тепачки, како и учествување во истите.
32. Учениците се должни да се почитуваат меѓусебно, како и да ги почитуваат наставниците, вработените во училиштето и возрасните.
33. Ученикот треба да има совесен, одговорен и хуман однос кон сите во училиштето.

34. Секој уеник треба да биде ценет како личнст без оглед на неговите способности, талент, пол, раса, култура, националност, вероисповест и социјална положба.

35. Да ја почитува личноста на своите соученици, наставници и родители и да ја цени меѓусебната зависност на индивидуи и групи.
36. Најстрого е забрането изнудување на пари или други предмети од учениците.
37. Строго се казнува допишување на оценки и други податоци во дневникот, како и во ученичката книшка.
38. Строго е забрането и казниво уништувањето на училишниот имот, пишувањето по зидовите, чкртање по маси и столови и слично.
39. Забрането е и казниво да се носи мобилен телефон и да се снима со него во училиштето. Одземениот телефон може да се подигне само со родител.
40. Ученикот го претставува училиштето и кога не е во неговите простории и треба да знае дека тоа негово однесување го зголемува или намалува угледот на училиштето.
41. На училиште се доаѓа чист, уреден и во гардероба која е соодветна за возраста и ситуацијата. Строго се забранува на училиште да се доаѓа во мини-сукња, маица на прерамки, кратки панталони...
42. Забрането е во училиште да се доаѓа со нападна шминка, може да се користи само сјај за усни...
43. Учениците не треба да се огледуваат на лоши примери, има многу позитивни примери за идентификација.
44. Учениците треба да ги развиваат позитивните особини на личноста како што се:  несебичност,  чесност,  искреност...
45. Книгите од училишната библиотека да се враќаат навреме, во дадениот рок и во состојба каква што биле кога се земале.
46. Училишните тоалети треба да служат за својата намена, а не за собирање на учениците во истите.
47. Казниво е непристојно допирање со кое се навредува личноста на друг ученик.
48. Треба да се избегнува излегувањето во дворот за време на малиот одмор.
49. Учениците се должни задолжително да ја носат работната облека (униформа) за цело време на наставните часови и за време на одморите.
50. За време на наставата потребно е во училишната зграда да има работна дисциплина.
Педагошка мерка писмена опомена се применува против ученици кои:
· неоправдано изостануваат од наставата до 20 часа;
· непримерно се однесувааат кон другите ученици во паралелката и училиштето, наставниците и другите вработени во училиштето;
· не го почитуваат Куќниот ред и Кодексот за работа и однесување во училиштето;
· не ја почитуваат забраната за пушење;
· ја оневозможуваат наставата со своето однесување во училиштето и надвор од него и го нарушуваат угледот на училиштето;
· неодговорно се однесуваат кон училишниот имот;
· организирано напуштање на час по одделен наставен предмет на група ученици или цела паралелка.
Педагошка мерка опомена пред отстранување се применува против ученици кои:
· направиле од 21 - 25 неоправдани изостаноци од часови;
· крадење или лажење во училиштето;
· доаѓање на училиште под дејство на алкохол или дрога;
· поседување и уживање на алкохол или дрога или алкохолизираност на ученикот во училиштето;
· уништување на училишниот имот и имотот на соучениците или вработените во училиштето;
· преправање на резултатите од писмените работи, фалсификување потпис од родител;
· нелегално искористување (пробивање) на тестови, писмени задачи;
· непочитување на соодветните правила за заштита при изведување на практичната настава, професионалната практика и противпожарната заштита во училиштето;
· внесување предмети и средства со кои се загрозува сигурноста на луѓето и имотот на училиштето.
Потешки повреди за кои се изрекува педагошка мерка отстранување на ученици од училиштето се :
· неоправдано изостанување од наставата над 25 часа во учебната година;
· психичко, физичко и полово насилство;
· насилно изразување на нетрпеливост кон другите во училиштето;
· намерно прекршување на правилата за заштита при изведување на практичната настава, професионалната практика и заштитата од пожари;
· продажба на дрога или наведување на други лица кон уживање на дрога поради што се загрозува животот на другите ученици;
· фалсификување или уништување на педагошката евиденција и документација, дневникот за работа на паралелката, свидетелство, диплома, ученичка книшка, евидентни листови за успехот или други службени документи;
· закана со средства со кои лесно се загрозува сигурноста на луѓето и имотот.
За неоправдани изостаноци од настава на ученикот му се изрекуваат педагошки мерки: 
· од 7 до 10 часа-усна опомена од класен раководител на паралелката
· од 11 до 15 часа - писмена опомена од класен раководител на паралелката 
· од 16 до 20 часа- писмена опомена од директор на училиштето
· од 21 до 25 часа - опомена пред отстранување од Наставнички совет
· над 25 часа - отстранување од училиште 
ПРАВИЛА НА ОДНЕСУВАЊЕ НА НАСТАВНИЦИТЕ И ДРУГИТЕ ВРАБОТЕНИ ВО СОУ “ОРДЕ ЧОПЕЛА” ПРИЛЕП
1.Обврска на наставниците е да држат часови од редовна, дополнителна и додатна настава.
2. Наставниците не смеат да доцнат на час.
3. Наставниците мораат редовно да дежураат по ходниците, како би се подигнала безбедноста на учениците на повисоко ниво.
4. Наставниците во училиштето треба да доаѓаат уредни и чисти.     Облекувањето треба да биде прикладно – не смее да се доаѓа во кратки сукњи, кратки панталони, маици на прерамки, ниту во облека со многу вулгарен изглед. Во тренерки смеат да доаѓаат само наставниците по предметот Спорт и спортски активности. Шминката не треба да биде нападна.
5. На наставниците им се забранува употреба на мобилни телефони за време на часот.
6. Наставниците мора да бидат способни да го одржат редот на часот, за да можат учениците да ги слушаат предавањата и објаснувањата.
7. Наставниците не смеат да ги бркаат учениците од час, доколку ученикот смета на час, треба да се прати во стручната служба или директорот.
8. Наставниците треба да ја прилагодат наставата кон учениците и да им објаснат се што не им е јасно.
9. Наставниците треба да ја почитуваат личноста на ученикот, не смеат да навредуваат, да им даваат ментални квалификации, да ги исмејуваат пред класот ,,да ги дискриминираат по било која основа, ниту да изразуваат реваншизам. Сите ученици треба да бидат рамноправни, наставниците не смеат да фаворизираат определени ученици. 

10. Секое напредување и резултат или успех кој ученикот ќе го постигне, треба да се пофали, наставникот не може да го омаловажува успехот на ученикот ако не ги задоволува критериумите кои наставникот ги поставил. 
11. Во работата со учениците, наставникот мора да изрази толеранција, да им овозможи секаква помош која им е потребна и да ги охрабрува учениците.
ПРАВИЛА НА ОДНЕСУВАЊЕ НА РОДИТЕЛИТЕ ВО                                   СОУ “ОРДЕ ЧОПЕЛА” ПРИЛЕП
1. Родителот или старателот е должен своето дете редовно да го праќа во училиште.

2. Родителот е должен редовно да го следи успехот и поведението на своето дете.
3. Соработката со училиштето треба да биде редовна, а не само пред крајот на полугодието или крајот на учебната година.
4. Родителот треба да соработува со класниот раководител, да го информира за изостаноците на ученикот како и за индивидуалните карактеристики на своето дете.
5. Родителот треба да ги почитува наставниците и останатите вработени во училиштето, а тоа да го пренесе и на своето дете.
6. Во контактот со наставниците, родителот треба да покаже почит, физички и вербални напади се забранети.
7. Обврска на родителот е да доаѓа на родителските средби.
8. Родителот треба да го почитува Куќниот ред на училиштето.
9. Родителите се должни да му помагаат на училиштето во остварувањето на воспитниот процес и планираните задачи, како и во настојувањето да се подобрат условите за работа.
10. Секој изостанок од настава или друга ученичка обврска класниот раководител треба да го регулира. Оправдувањето може да го даде родител, старател или лекар.
11. Родителот односно старателот може да го оправда отсуството на учениот од еден ден. Родителите се должни за секое изостанување на ученикот да го известат раководителот на паралелката истиот ден, а потоа во рок од 3 дена до раководителот на паралелката да достават документ за отсуството од настава.
